ANUGERAH INOVASI PERINGKAT JABATAN PENGAIRAN DAN SALIRAN TAHUN 2008

INOVASI
:
C – FLEX
KUMPULAN
:
SRI PUTEH
PEJABAT
:
JPS JAJAHAN PASIR PUTEH, KELANTAN
INOVASI YANG DILAKSANAKAN

Sungai sebagai nadi sumber air semulajadi negara diamanahkan untuk dipelihara. Jika sungai diurus dan diperlakukan dengan baik oleh manusia banyak perkara dapat dimanfaatkan untuk keselesaan manusia itu sendiri. Sejajar dengan hasrat Jabatan Pengairan dan Saliran mengajak masyarakat kita di Malaysia menjadikan sungai–sungai kita dicintai, tidak dicemari melalui program terbaru iaitu Program Satu Negeri Satu Sungai bagi memastikan sungai sebagai satu aset yang bernilai dan konsep perlaksanaan program ke arah memastikan eko-sistem serta persekitaran sungai dapat dipertahan dan dipelihara. Andaikata sungai kita tidak dipelihara dengan sebaik-baiknya, ianya sudah tentu boleh menimbulkan pemandangan yang menyakitkan, ketidak selesaan, sungai tidak dapat dimanfaatkan dengan sistem pengangkutan, sumber rekreasi rakyat, tidak mesra alam malahan boleh mengundang bencana alam ketika berlaku hujan lebat. Akan tetapi jika dijaga bersama dengan sempurna, bertanggungjawab dan perihatin akan kepentingan alam sekitar, menyedari akan kepentingan pengurusan sungai yang baik sudah tentu  kita akan mencapai matlamat yang hendak digapai.
Inovasi merekacipta alat baru yang dinamakan C-Flex dicetuskan oleh Kumpulan Sri Puteh bagi memudahkan  kerja-kerja pembersihan sungai di  Jajahan Pasir Puteh bermula dengan pembersihan Sg. Semerak. Alat diperbuat daripada bahan-bahan iaitu bar perangkai 6mm untuk mata cakar, bebola udara, bolt, nut, sepering, cecincin pengikat  dan tali. Beratnya 1.4 kg, dan panjang jangkauan bolehubah C-Flex adalah 2.15 - 4.26 meter.

SEBELUM INOVASI

Sungai Semarak merupakan salah satu daya tarikan utama pengunjung untuk ke pusat bandar Pasir Puteh. Taman Rekreasi juga diwujudkan di tepi Sungai Semarak untuk tarikan pelancung dan aktiviti masyarakat setempat. Secara semulajadi sungai ini gemar ditumbuhi dengan tumbuh-tumbuhan terapung seperti pokok keladi buncis dan pokok kiambang yang lazimnya akan melitupi permukaan air sungai. Ini memburukkan pemandangan dan menjadikan aliran Sungai Semarak tersekat dan menjadi perlahan seterusnya menyebabkan limpahan air banjir dikawasan rendah sekitar sungai. Lebih membimbangkan sistem ekologi akan terjejas akibat bukan sahaja dari fenomena tersebut ditambah pula dengan sikap kurang perihatin sesetengah masyarakat yang gemar menjadikan sungai sebagai tong sampah mudah bagi mereka. Ini memburukkan lagi keadaan dan akhirnya akan menjadikannya sebuah sungai yang mati, akan menjadi tempat pembiakan binatang bisa seperti ular, biawak, memerang, tikus dan buaya. Kualiti air tercemar dan berbau busuk  menyebabkan pembiakan bakteria dan penyebaran wabak penyakit
 Pihak jabatan telah menjalankan aktiviti-aktiviti penyelenggaraan ke atas Sg. Semerak secara berterusan sepanjang tahun bagi mengawal dan meningkatkan keindahan sungai. Perbelanjaan dengan cara sebutharga yang besar telah dikeluarkan oleh pihak jabatan bagi kerja-kerja penyelenggaraan tersebut. 

Antara cara biasa digunakan ialah dengan menggunakan jengkaut atau kaedah penggunaan pengaut biasa yang memerlukan sampan sebagai sokongan.
Kakitangan yang menjalankan kerja-kerja penyelenggaraan mencuci sungai mengalami risiko yang tinggi semasa membuang sisa-sisa terapung yang terdapat dipermukaan sungai. Keadaan sungai yang dipenuhi pokok keladi buncis  mengakibatkan keindahan sungai terjejas dan pengunjung akan menuding jari terhadap jabatan yang dilihat tidak menjalankan tanggungjawab dengan sempurna.
SELEPAS INOVASI

Selepas alat rekacipta ini diperkenalkan dan digunapakai dalam kerja-kerja penyelenggaraan sungai, kos penyelenggaraan dapat dikurangkan dengan begitu ketara sekali. Dengan C-Flex sungai dapat dipastikan bersih, hidup dan bernilai. Persekitaran sungai boleh diiktiraf sebagai kawasan rekreasi yang semulajadi dan sungai bebas dari pencemaran alam sekitar iaitu sampah sarap juga menangani masalah tumbuhan terapung.

Faedah-faedah Dari Inovasi Yang Dilaksanakan 

Inovasi yang dilaksanakan telah berjaya memberi faedah-faedah berikut :-
a) Kreativiti

Ciptaan baru hasil inovasi tulen dari segi penggunaan bahan, kos yang boleh diusahakan kerana tidak perlu kepakaran, dapat diusahakan oleh fasiliti yang sedia ada di organisasi sendiri. Alat mudah dikendali oleh pekerja am.

b) Tahap Pelaksanaan

Alat ini bukan sahaja digunakan bagi penyelenggaraan Sg. Semarak malahan telah turut digunakan bagi menyelenggara Sg. Belida, di bawah kelolaan JPS Kelantan. Inovasi ini juga telah mendapat akuan oleh Pengarah JPS Kelantan untuk penyelarasan penggunaannya bagi semua sungai di  jajahan Negeri Kelantan.
c) Replicabiliti
Inovasi ini boleh digunakan oleh semua agensi-agensi Jabatan Pengairan dan Saliran seluruh Malaysia dan juga Badan Kerajaan Tempatan. Ia telah mendapat permintaan untuk digunakan oleh pihak IADA Projek Kemasin Semarak dalam kerja-kerja penyelenggaraan sungai dari sampah sarap di kawasan tadbirannya.
d) Efisien
Alatan inovasi ini telah mengurangkan kos operasi dan penyelenggaraan akibat proses penyelenggaraan sungai dibuat oleh kakitangan sendiri. Dalam kontek perkiraan kos, adalah dianggarkan sebanyak RM1,353,640 dapat dijimatkan dalam masa lima (5) tahun. Dari segi kecekapan, inovasi ini C-FLEX  dapat digunakan sepanjang masa, mudah simpan, tiada masalah bagi pengangkutan. Penyelenggaran sungai berkala dan penggunaan bot tidak lagi perlu. Kebersihan permukaan dan tepi sungai dapat diselenggara dengan baik sekali, menaikkan imej jabatan dan bagi pusat-pusat rekreasi hasil kerja mendapat pujian pengunjung.
e) Signifikan
Inovasi ini membantu memberikan impak yang besar terhadap perkhidmatan Jabatan Pengairan dan Saliran. Konsep mesra alam, mudah dan berkesan dapat dilaksanakan dan amat membantu dari segi pertumbuhan ekonomi penduduk setempat dari aspek perlancongan. Sungai yang diselenggara dengan C-Flex, dapat digunakan sebagai jalan pengangkutan bagi nelayan atau petani mengangkut hasil tani mereka. Kebersihan air sungai sumber asli yang harus dijaga, aset yang bernilai untuk generasi akan datang.
f) Komitmen Pengurusan Atasan

Alat inovasi ini mendapat sokongan daripada Pengurusan Atasan Jabatan Pengairan kerana ia terbukti berkesan mempertingkatkan imej jabatan. Bukan sahaja peruntukan masa diberikan bagi menghasilkan alat inovasi ini malahan peluang telah diberikan untuk membuktikan penampilan kebersihan Sungai Semarak dan Sg. Belida dengan keadaan sekarang. 

